КОМИ РЕСПУБЛИКАСА ОФИЦИАЛЬНÖЙ ИНТЕРНЕТ-ПОРТАЛ ПЫР ГРАЖДАНАЛЫСЬ ВОÖМ ШЫÖДЧÖМЪЯССÖ ВИДЛАЛАН КОРÖМЪЯС ДА ПÖРАДОК
1. Коми Республикаса официальнöй Интернет-портал лоö гражданалы шыöдчöм вылö право сетан содтöд средствоöн.
2. Гражданалысь шыöдчöмъяс, кутшöмъяс воисны электроннöя, видлалö Коми Республикаса Юралысьлöн да Коми Республикаса Правительстволöн Администрацияса Меставывса асвеськöдлöмын юалöмъяс кузя веськöдланінын гражданалысь шыöдчöмъяс видлалан юкöн.
3. Гражданалысь шыöдчöмъяс, кутшöмъяс воисны электроннöя, регистрируйтöны воöмсянь куим лунöн да видлавсьöны "Россия Федерацияса гражданалысь шыöдчöмъяс видлалан пöрадок йылысь" 2006 во май 2 лунся 59-ФЗ №-а Федеральнöй оланпасöн урчитöм пöрадок серти.

4. Гражданалöн электроннöй шыöдчöм вылö, кöні абу пасйöма гражданинлысь ов да пошта инпас, вочакыв оз сетсьы.

5. Электроннöй шыöдчöм вылö вочакыв мöдöдсьö шыöдчöмын индöм пошта инпас кузя.

6. Электроннöй шыöдчöмсö мöдöдысь гражданалысь персональнöй юöръяссö видзöны да обработайтöны персональнöй даннöйяс йылысь законодательстволöн корöмъяс серти.
7. Вöзйöм форматöг сетöм электроннöй мöдöдöм шыöдчöмъяс оз видлавсьыны.
8. Шыöдчöмлöн текстыс оз вермы лоны 10 000 символысь ыджыдджык. Шыöдчöмъяс, кöні текстыс ыджыдджык да кöні эмöсь содтöдъяс, колö мöдöдны пошта пыр татшöм инпас кузя: 167010, Коми Республика, Сыктывкар, Комммунистическöй ул., 9 керка.
